
ӘЛИ СИЛАҺЛЫ АРИФЛӘР

Бә(зән јарым ҝүнлүк мүгавимәт вә фәдакарлыг әсрләр боју шө(ләләниб ифтихар јарадыр. Ашура гәһрәманлыг дастаны да бу гәбилдәндир. 

Һүсејн (ә) јардымчыларынын тарихи һәрәкәтә ҝәтирмиш фәдакарлығы, исары вә ҹиһады зәрбүл-мәсәлә чеврилди. Бу инсанлар һәјата вә өлүмә әзәмәт вермәк ифтихары газандылар. Онларын хатирәси илһам мәнбәји, адлары әзәмәт символу олду. Бу мүҹаһидләр Ислам ниһалыны өз ганлары илә сувардылар, дин вә азадлыға икинҹи һәјат вердиләр.

Бәли, беләҹә, өлүмдән һәјат зүһур едир. Бу јолла фәна бәга јарадыр, шәһидин ал ганы әбәди бир хатирә рәсми чәкир, шәһидләр тарихин идеалларына чеврилир. Бәли, мәһз бу инсанлар диндарлыг, тәгва, илаһи һөкмләрә кешикчилик, Гур(ан вә имамын һагг вә әдаләтин мүдафиәси, азадлыг вә һагтәләблик, бир сөзлә бүтүн фәзиләтләрдә нүмунәјә чеврилирләр. Сөзүмүзүн ҹаны ашура, әмәл мејданы исә Кәрбәладыр! 

Ислам Пејғәмбәринин (с) вәфатындан јарым әср кечмиш һиҹри 61-ҹи илдә Ислам ҹәмијјәтинә дини тәһриф едән, азадәләри дара чәкән, илаһи һәдләри позан, ҹаһилијјәт ән(әнәләрини дирилдән, дүнјапәрәст, залым, гарынгулу инсанлар һаким олдулар. Амма бу садалананлар онларын кичик ҝүнаһлары иди.

Бүтүн бу фәсадлара гаршы Һүсејн ибн Әли (ә) гијам етди. Онун мәгсәди Ислам үммәтини Језид кими ҝүнаһкарын һакимијјәтиндән гуртармаг иди. Олдугҹа ағыр бир зәманә иди. Заман инсанлары елә бир сынаға чәкирди ки, бу сынаг гаршысында һәгиги диндарлар, мүҹаһид кишиләр аз тапылырды. Инсанларын әксәри дүнја һәјатына үз тутмушду! Имам (ә) һаггы вә Исламы дирчәлтмәк үчүн өз мөһкәм вәфалы һагтәләб тәрәфдарлары илә мејдана гәдәм гојуб, Језидә гаршы гијам галдырды. Онун сәһабәләри аз иди. Амма ашура үчүн мүһүм олан кәмијјәт јох, кејфијјәт иди. Бу мејданда ме(јар имам вә шәһадәт ешги сајылырды. Белә бир мејданда ҹәмијјәтин чохлуғундан, сајдан данышмаға дәјмәзди. Һүсејн ибн Әлинин (ә) јолдашларынын әксәријјәти ҝеҹә ибадәтинә мәшғул олан абидләр, Гур(ан гариләри, бәсирәтли гәһрәманлар, әли силаһлы мүәллимләр, тәгвалы мүҹаһидләр иди. Онларын ибадәт вә тәгвасы сималарындан ҝөрүнүрдү. Ислам Пејғәмбәринин (с) сәһабәләриндән, һәзрәт Әлинин (ә) һәвариләриндән бир гисминин имам Һүсејн (ә) гошунунда олмасы бу ҹәбһәјә хүсуси бир мә(нәви ҝөркәм верирди.

Әлиниздәки китабчада парлаг сималардан, танынмыш шәхсијјәтләрдән, гәһрәманлыг дастанлары јарадан шүҹаәтли ширләрдән бири илә таныш олаҹагсыныз. Олсун ки, бу танышлыг бөјүк инсанларын јолуну изләмәкдә бизә јардымчы олсун. Бу абид вә ариф гәһрәман Һәбиб ибн Мәзаһирдир. Бу ад сизләрә јахшы танышдыр. О, Һүсејн (ә) Кәрбәласы, шәһадәт ашурасы илә гырылмаз әлагәләрә маликдир. Ашура һадисәсинин иштиракчыларындан бә(зиләри һәтта Һәзрәт Пејғәмбәрин (с) һүзурунда олмаг ифтихарына малик идиләр. Бу гијамын бә(зи иштиракчылары исә һәзрәт Әли (ә) илә чијин-чијинә һәгигәт уғрунда вурушанлар иди. Бә(зиләри исә һәм дә имам Һәсәнин (ә) сәһабәси һесаб олунурду. Бу инсанлар нәһајәтдә Һүсејн ибн Әлијә (ә) Кәрбәлада јардымчы олмуш вә бу јолда шәһадәтә јетишмишдиләр. 

Һәбиб ибн Мәзаһир вә Һүсејнин (ә) диҝәр јолдашларынын ашурадакы мәгамы инсанда гибтә доғурур. Бу барәдә имам Садигин (ә) чох дәјәрли бујуруглары вар. Имам Садиг (ә) һәмин бу инсанлары «Аллаһын өвлијалары вә достлары», «Аллаһын сечилмишләри», «Аллаһ дининин јардымчылары», «Пејғәмбәр (с), Әли (ә), Фатимә, Һәсән (ә), Һүсејнин (ә) әнсары», «Һәгиги паклар» вә бу кими диҝәр ләгәбләрлә јад етмишдир.

Өзүнүз дејин, Ислам гәдәр инсан сәрмајәсинә малик олан мәктәб, ајин, милләт, ирг вармы?! Һансы мәсләкдә вә диндә бир бу гәдәр ҝөркәмли шәхсләр тапа биләрсиниз?!

Салам олсун белә бир мә(нәви хәзинә саһиби олан Ислама! Салам олсун Ислам вә Гур(анын кешијиндә дајанмыш бу пак инсанлара, әбәди шәһидләрә! Бу инсанлар әсл нүмунә, әсл идеаллардыр.

Үмид етмәк олар ки, бу илаһи нүмунәләр һамымыз үчүн Ислам ҹәбһәсинин бүтүн дөјүшчүләри үчүн, дүнјанын бүтүн азадәләри үчүн камиллик вә фәзиләт чешмәси олсун. Еј каш, Кәрбәла јоллары һамынын үзүнә ачылсын вә һәр биримиз Һүсејнин (ә) бариҝаһы кәнарында онун вәфалы јардымчыларыны да зијарәт едә биләк!
ҺӘБИБ ИБН МӘЗАҺИР ӘСӘДИ

Дини өмүр тарихчәси, Ислама хидмәт вә Ислам Пејғәмбәринин (с) һүзурунда олмаг ифтихары Һәбиб ибн Мәзаһирә мәхсусдур. Һәбиб ифтихар саһиби олан «Бәни Әсәд» тајфасынын ҝөркәмли шәхсијјәтләриндән-дир. О, Ислам Пејғәмбәринин (с) бе(сәтиндән бир ил әввәл дүнјаја ҝәлди. Ислам Пејғәмбәри (с) Мәккәдә инсанлары төвһид дининә дә(вәт едәркән Һәбиб өз ушаглыг дөврүнү јашајырды. Амма о өз ҝәнҹлијини Мәдинәдә Ислам Пејғәмбә-ринин (с) һакимијјәти заманында дин јолунда ҹиһад вә фәдакарлыға сәрф етди.

Шүбһәсиз ки, һәзрәт Пејғәмбәрлә (с) ҝөрүшмәк Аллаһын бөјүк бир лүтфүдүр. Һәбиб ибн Мәзаһир һәзрәтлә (с) ҝөрүш сајәсиндә елә әввәлҹәдән дини маарифлә, илаһи һикмәтләрлә, Исламын әбәди тә(лимләри илә таныш ола билди. Һәбиб Пејғәмбәрин (с) сәһабәләриндән сајылырды. Онун дилиндән бир сыра һәдисләр нәгл олунмушдур. Һәбибин Пејғәмбәр (с) сәһабәси олмасы онун мәгамыны бир хејли уҹалтмышдыр. Бу инсанын јетмиш беш јашында икән Кәрбәла гијамында иштирак етмәси, әлинә силаһ алараг Һүсејн ибн Әлини (ә) мүдафиә етмәси мә(нәвијјат долу сәһнәләриндәндир. Белә бир мә(нәвијјатла јалныз һагпәрәст мө(минләрин нурани ҹәбһәләриндә растлашмаг олар.

ӘМИРӘЛ-МӨ(МИНИНИН (Ә) ДӨВРҮНДӘ

Һәзрәт Пејғәмбәрин (с) вәфатындан сонра Һәбиб ибн Мәзаһир Әли ибн Әби-Талибин вилајәт хәттини тутду. О, һәзрәтин (ә) һүзуруну гәнимәт сајараг, ону Пејғәмбәр (с) елмләринин вариси кими таныјырды. Бу сәбәбдән дә һәзрәтә (ә) үз тутуб, онун хүсуси һәвариләриндән вә шаҝирдләриндән олмушдур. Һәбиб ибн Мәзаһир һәзрәт Әлинин (ә) дәјәрли биликләриндән фајдаланмыш вә онун елминин дашыјыҹыларындан олмушдур.
 Һәбиб ибн Мәзаһир һәзрәтин (с) Мејсәм Тәммар, Рушид Һиҹри кими фәдакар јардымчыларынын сырасындајды. Һәбиб бир сыра илаһи билҝиләрә јијәләнмишди ки, бунлардан бири дә ҝәләҹәкдә баш верәси һадисәләрин өнҹәдән хәбәр верилмәси иди. Һәбиб өзүнүн вә башга-ларынын шәһадәтиндән хәбәрдар бир инсан иди.

Бу барәдә нәгл олунмуш мәшһур нүмунәләрдән биринә нәзәрә салаг: Бир ҝүн Мејсәм Тәммар сүвари һалда Бәни-Әсәд тајфасынын топлашдығы јердән кечирди. Бу вахт о, Һәбиб ибн Мәзаһири ҝөрүр. Бу ики сүвари бир-биринә о гәдәр јахынлашыр ки, атларын башлары бир-биринә тохунур. Онлар узун мүддәт сөһбәтләширләр, ахырда Һәбиб ибн Мәзаһир Мејсәмә дејир: «Санки Пејғәмбәрә (с) мәһәббәт јолунда дара чәкилмиш, гарны јыртылмыш јемиш сатан бир киши ҝөрүрәм!» (Мејсәмин пешәләриндән бири дә јемиш сатмаг иди). Онун ҹавабында Мејсәм белә дејир: «Мән дә Пејғәмбәр (с) өвлады Һүсејн (ә) ибн Әли јолунда өлдүрүләҹәк вә башы кәсилиб Куфәјә ҝөндәриләҹәк кишини јахшы таныјырам!» Онлар беләҹә сөһбәтләшиб ајрылырлар. Онларын сөһбәтләрини динләјәнләр һәлә дә өз араларында мүбаһисә едир, Һәбиблә Мејсәмин сөһбәтләринә шүбһә илә јанашырлар. Бу вахт Рушејд Һиҹри ҝәлиб, Мејсәмлә Һәбибин һарада олдуғуну сорушур. Она дејирләр: «Бурада идиләр, филан сөзләри данышдылар, сонра ајрылыб ҝетдиләр». Рушејд дејир: «Аллаһ Мејсәмә рәһмәт етсин. О бир шеји демәји унудуб ки, Һәбибин кәсилмиш башыны Куфәјә ҝәтирәнә јүз дирһәм һәдијјә верәрләр, сонра исә кәсилмиш башы шәһәрдә ҝәздирәрләр!» Орадакылар бир-биринә дејирләр: «Дејәсән, бу бир нәфәр о бири ики нәфәрдән дә јаланчыдыр». Амма чох кечмир ки, Мејсәми дара чәкирләр вә Һәбиб ибн Мәзаһирин дә кәсилмиш башыны Куфәјә ҝәтирирләр. Бир заман бу сөзләрә шүбһә едәнләр дејиләнләрә шаһид олурлар.
 Заман өтдү вә хилафәт Әмирәл-мө(мининә (ә) чатды. Һәзрәт (ә) хилафәт мәркәзини Мәдинәдән Куфәјә көчүрдү. Һәбиб ибн Мәзаһир дә Куфәјә көчдү ки, һәмишә мөвласы Әлинин (ә) јанында олсун.

Һәбиб һәзрәт Әлинин (ә) бүтүн дөјүшлә-риндә иштирак етди. Һәмин вахт о, Куфәнин ән шүҹаәтли инсанларындан сајылырды. Бу шүҹаәтли киши ејни заманда ҝөзәл әхлаг, дини биликләр, паклыг вә тәгва, сәхавәт вә вәфа саһиби иди. Ону имам вә Әһли-бејтә (ә) ихласда нүмунә сајмаг оларды. Онун фигһ, тәфсир, гираәт, һәдис, әдәбијјат, ҹәдәл, мүназирә вә диҝәр саһәдәки биликләри бүтүн вахтларда әтрафдакылары һејран гојарды. Һәбиб Имама (ә) вәфадарлыгда ән өнҹүл инсанлардан сајыларды.

Һәбибин ҝөзәл симасы варды. Онун мә(нәви ҝөзәллији дә камиллик һәддиндә иди. Гур(аны бүтүнлүклә әзбәр билирди вә ҝеҹәләр иша намазындан фәҹрәдәк Гур(аны хәтм едәр, ибадәтә мәшғул оларды.
 Әли ибн Әби Талиб шәһадәтә чатанда Һәбибин тәгрибән 54 јашы варды. О тәгва, исар, тәҹрүбә вә аҝаһлыг долу бир өмүр јашамышды. О галан өмрүнү дә һагг јолунда имамын (ә) мүдафиәсинә вә динә јардыма сәрф етди.

ӘМӘВИЛӘРИН СЫХЫНТЫСЫ ДӨВРҮ
Һәзрәт Әлинин (ә) шәһадәтиндән сонра Ислам ҹәмијјәтинин иҹтимаи-сијаси вәзијјәти бөһрана дүчар олду. Имам Һәсән (ә) өлкәнин сијаси сәһнәсиндән узаглаш-дырылды. Һакимијјәт Мүавијәнин әлинә кечди. Мүавијәнин ијирми ил давам етмиш диктатор режими Әли (ә) вә онун аиләсинә гаршы зәһәрли тәблиғатла мәшғул олду. Әһли-бејт (ә) шиәләри олдугҹа сыхынтылы вәзијјәтә дүшдүләр. Мүавијәнин онлара гаршы сијасәти гәтл, е(дам, һәбс, сүрҝүн, маашын кәсилмәси, ишдән чыхарылма кими һагсызлыгларла мүшајиәт олунурду.

Һәмин бу аҹы дөврдә имам Һәсән Мүҹтәба (ә) Мүавијәнин гурғусу илә шәһадәтә чатды. Имам Һәсәндән (ә) сонра имамәт Һүсејн ибн Әлијә (ә) өтүрүлдү. Мүавијә исә өз чиркин сијасәтини давам етдирирди. Шиәләр имам Һүсејнә (ә) мәктуб јазыр, ону Мүавијәјә гаршы гијама чағырырдылар. Һәзрәт (ә) исә бу намәләрин ҹавабында сусурду. Нәһајәт, һиҹри 60-ҹы илдә Мүавијә өлдү, һакимијјәт онун ләјагәтсиз вә шәрабхор оғлу Језидә кечди.

Ајдын мәсәләдир ки, һәмин бу ағрылы илләрдә Һәбиб ибн Мәзаһир дә диҝәр ашиг шиәләр кими, дәрд-гәм ичиндә иди. Һәбиб Имама (ә) итаәт едир, өз иҹтимаи-сијаси мөвгејиндә имамын (ә) ҝөстәришләринә әсасланырды.

Һүсејн ибн Әли (ә) Језидә беј(әтдән имтина едиб, Мәдинәдән Мәккәјә һиҹрәт едир. Имамын Мәккәдә бир нечә ај галмасындан чохлары хәбәр тутур. Еләҹә дә, бу мәсәләдән хәбәрдар олан Куфә шиәләри Сүлејман ибн Сәрд Хүзаинин евиндә мәҹлис гурурлар. Куфәнин танынмыш шәхсләриндән вә вәфалы шиәләриндән олан Сүлејман мәҹлисдәкиләри Мүавијәнин өлүмүндән вә Језидин ҹанишинлијиндән хәбәрдар едир. О, иштиракчылара билдирир ки, имам Һүсејн (ә) Језидә беј(әтдән имтина едиб вә Мәккәјә үз тутмушдур. Сүлејман мәҹлисдәкиләрдән имама (ә) јардым етмәк истәкләри барәдә сорушур вә билдирир ки, әҝәр белә бир һазырлыг варса, имама (ә) мәктуб јазыб, өз мөвгејимизи билдирәк. Сүлејман хәбәрдарлыг едир ки, әҝәр белә бир һазырлыг јохдурса, бу јола гәдәм гојулмасын.

Мәҹлисдәкиләр имамын (ә) рәһбәрлији алтында дөјүшмәјә  вә һаггы мүдафиә етмәјә һазыр идиләр. Беләҹә, имама (ә) мәктуб јазылыр вә Имам (ә) Језидә гаршы мүбаризәјә рәһбәрлик үчүн Куфәјә дә(вәт олунур.

Илк дә(вәтнамәни Куфә бөјүкләриндән дөрдү имзалајыр вә Мәккәјә јола салыр. Бу дөрд нәфәр Сүлејман ибн Сәрд, Мүсәјјиб ибн Нәҹбә, Рәфаә ибн Шәддад вә Һәбиб ибн Мәзаһир иди. Мәктубда имам (ә) Куфәјә дә(вәт олунур вә ондан Језидә гаршы мүбаризәјә рәһбәрлик етмәси истәнилир.

Језид илкин хәлифәлик дөврүндә вәзијјәтә нәзарәт етмәк үчүн сәрт тәдбирләр ҝөрүрдү. Һәмин шәраитдә Һәбиб вә онун һәмфикирләри тәрәфин-дән белә бир мәктубун јазылмасы чох мүһүм вә тәһлүкәли бир иш иди. Бу намәнин ардынҹа Һүсејн ибн Әлијә (ә) бир хејли мәктублар јазылды. Бүтүн бу мәктубларда Имамдан (ә) јубанмадан, илкин фүрсәт дүшән кими өзүнү Куфәјә чатдырмасы истәнилирди.

ҺӘБИБ МҮСЛИМИН ҺӘРӘКАТЫНДА

Куфәлиләрин имама (ә) јаздығы чохсајлы дә(вәт мәктублары һәзрәти (ә) вадар етди ки, вәзијјәти вә халгын һазырлығыны дәгиг гијмәтләндирмәк үчүн ораја хүсуси бир нүмајәндә ҝөндәрсин. Имам (ә) Куфәјә Мүслим ибн Әгили ҝөндәрди. Мүслим Куфәјә ҝәлиб Имамын (ә) намәсини халга охуду вә онлардан ҹаваб ҝөзләмәјә башлады. Илк мәҹлисдә Куфә шиәләриндән олан Әббас Шакәри аловлу бир нитг сөјләди, сонра Мүслим ибн Әгилә деди: «Һәмд олсун Аллаһа. Мән халг һаггында бир сөз дејә билмәрәм. Чүнки онларын гәлбләриндәкиләри билмирәм. Анд олсун Аллаһа, мән сәнә өз нәзәрими вә һазырлығымы билдирирәм. Әҝәр чағырса-ныз, сәсинизә сәс верәҹәјәм вә сизинлә бирликдә дүшмәнләринизлә вурушаҹағам. Аллаһын ҝөрүшүнә наил олана гәдәр сизин гаршынызда дүшмәнә гылынҹ чалаҹағам вә бу ишдә Аллаһдан башга кимсәдән бир шеј ҝөзләмирәм...»

Сечим мәгамы чатмышды. Һазырлығы билдирмәклә јанашы әмәл дә лазым иди. Әббасын чыхышындан сонра Һәбиб ибн Мәзаһир она хитабла деди: «Санки бизим дилимиздән данышырсан. Аллаһ сәнә рәһмәт етсин! Гәлбиндә оланлары гыса шәкилдә дедин. Анд олсун бир олан Аллаһа! Мән дә онун бәјан етдији әгидәдәјәм».

Мүслим һәмин ҝүнләр Мухтар Сәгәфи-нин евиндә олурду. Инсанлар ардыҹыл шәкилдә Мухтарын евинә ахышыб, Мүслим ибн Әгиллә Һүсејнә (ә) јардым һаггында беј(әт едирдиләр. Һәбиб ибн Мәзаһир вә Мүслим ибн Овсәҹә һөкумәт ҹасусларындан ҝизли шәкилдә Мүслим ибн Әгил үчүн халгдан беј(әт алырдылар. Онлар бүтүн варлыглары илә имам Һүсејнин (ә) рәһбәрлији алтында баш верәҹәк һәрәкат үчүн чалышырдылар.

Куфәнин јени һакими Ибн Зијад шәһәрә ҝәлдији вахт вә һөкумәт ишләрини әлә алдыгдан сонра беј(әт мәсәләси чәтинләшди. Һәбиб исә әввәлки тәк Мүслимин һәрәкаты јолунда сәј ҝөстәрирди. Амма вәзијјәт чәтинләшдик-дән сонра халг Мүслимин әтрафындан дағылышмаға башлады. Бу вахт Һәбиб ибн Мәзаһирин вә Мүслим ибн Овсәҹәнин дә тајфасы бу ики шәхси Ибн-Зијадын гәзәбиндән горумаг үчүн ҝизләдиләр.
 Чүнки Ибн-Зијад бу һәрәкатын фәал-ларыны ахтарыб тапыр, ја зиндана салыр, ја да е(дам етдирирди. 

КӘРБӘЛА КАРВАНЫНА ДОҒРУ

Севҝи јағышы үчүн гоҹа нәди, ҹаван нә?!
Шәраб тә(сир ејләмәз ешг бадәсин ичәнә.

Ашиг ҝеҹәләр ојаг, горхутмаз ону зүлмәт,

Өлүмдә бир горху јох, јашајырса мәһәббәт.

Варса мөвла севҝиси, инан, вәфадан савај

Һәр шеји пәрдәләјиб, мәшугчүн гурар сарај.

Имам Һүсејн (ә) Мәккәдән Куфәјә јола дүшдү. Бу шәһадәт карванындакылар јалныз Аллаһ вә Онун дининин гәләбәси һаггында дүшүнәнләр олмалы иди. Белә бир карван Мәккәдән Кәрбәлаја үз тутмушду. Һәбиб ибн Мәзаһирин белә бир карванда олмамасы тәәссүф доғурарды. Һансы ки, Мәккәдән имамла (ә) бирликдә Кәрбәлаја јола дүшәнләрин һеч дә һамысы сонадәк имамла (ә) јолдашлыг етмәди. Чүнки бу карвана гошуланларын бир һиссәси шәһадәт јох, башга шејләр һаггында дүшүнүрдүләр.

Чох олар дилиндә «олду» дејәнин

Гәлбиндә гопан сәс «олмады» дејәр.

Карвана чохлары гошулсалар да,

Мәнзилә чатмамыш јолундан дөнәр.

Имам Һүсејн (ә) Куфәјә һәрәкәт заманы бир намәдә Һәбиб ибн Мәзаһирә јазыр: «Әли ибн Әби Талиб оғлу Һүсејндән (ә) фәгиһ алим Һәбиб ибн Мәзаһирә. Еј Һәбиб! Сән бизим Пејғәмбәрлә (с) гоһумлуғумузу вә јахынлығымызы билирсән вә бизи һамыдан јахшы таныјырсан. Сән ҝөзәл әхлаг вә гејрәт саһибисән. Она ҝөрә дә ҹаныны бизим јолумузда фәда етмәкдән чәкинмә. Белә етсән ҹәддим Пејғәмбәр (с) сәнин ишинин мүкафатыны гијамәтдә әта едәр».

Бу Һәбибин үзүнә ҝүлмүш, онун гапысыны дөјмүш бир сәадәт иди. Еј Һәбиб, мүждә олсун сәнә Аллаһын беһишти! Бу беһишт Аллаһын јолунда ҹиһад вә шәһадәтинин мүкафатыдыр!

Һәбиб ибн Мәзаһир вә Мүслим ибн Овсәҹә, бу ики шүҹаәтли шәхс имам Һүсејнин (ә) карванынын Куфәјә јахын-лашмасы хәбәрини ешитдиләр. Куфә әһлинин вәфасызлығы онлары сарсылт-мышды. Диҝәр бир тәрәфдән, Һүсејн ибн Әлини (ә) ҝөрмәк арзусунда идиләр. Имамла (ә) ҝөрүш онларын гәлбини сарымышды. Гәрара ҝәлдиләр ки, өзлә-рини Имама (ә) чатдырсынлар. Имам (ә) Куфәјә чатмамыш Кәрбәла адланан јердә мүһасирәјә алынды. Ибн Зијадын мә(мур-лары вәфалы куфәлиләрин Имама (ә) гошулмамасы үчүн ҝеҹә-ҝүндүз Куфә гапыларында кешик чәкирдиләр. Амма бу ики гоҹа вә вәфалы инсан нә јолла олур олсун, өзләрини Һүсејнә (ә) чатдырмаг әзминдәјдиләр. Онлар ҝеҹәләр јол ҝедир, ҝүндүзләр динҹәлирдиләр. Нәһајәт, мәһәррәм ајынын једдинҹи ҝүнү Кәрбәлада Имамын (ә) карванына гошула билдиләр.
 Артыг онлар имамла (ә) ҝөз-ҝөзә дајан-мышдылар. Онларын бахышлары гәлб-ләриндәки һиссләрдән данышырды. Үрәкләри Һүсејнә (ә) мәһәббәт, шәһадәт ешги илә чырпынырды.

Һәбиб ибн Мәзаһир имам Һүсејнлә (ә) ҝөрүшдүјү вахт Имамын (ә) дүшмәнлә-рини чох, достларыны исә аз ҝөрдү. Имама (ә) әрз етди: «Бу јахынлыгда Бәни-Әсәд гәбиләси јашајыр. Әҝәр иҹазә версәниз, онларын јанына ҝедәр вә көмәјә чағырарам. Олсун ки, Аллаһ онлары һидајәт едә вә сизин мүдафиәнизә галхалар».

Һүсејн ибн Әли (ә) она иҹазә верди. Һәбиб тәләсик өзүнү Бәни Әсәд гәбиләсинә чатдырды. Онлары бир јерә топлајыб моизә етди вә белә деди: «Сизин үчүн ҝөзәл бир һәдијјә ҝәтирмишәм. Рәһбәрин өз гөвмүнә ҝәтирдији ән јахшы бир һәдијјә! Бу һәдијјә сизин гоншулуғунузда дајанмыш Һүсејн ибн Әли (ә), Әмирәл-мө(минин (ә) вә Фатимәнин (ә) өвладыдыр. Онун јанында бир дәстә мө(мин дә вар. Дүшмәнләр ону мүһасирәјә алмышлар вә гәтлә јетирмәк фикриндәдирләр. Сизи онун мүдафиәсинә, пејғәмбәр (ә) еһтирамынын һифзинә дә(вәт етмәјә ҝәлмишәм. Анд олсун Аллаһа, әҝәр она јардым етсәниз, Аллаһ дүнја вә ахирәтин шәрәфини сизә верәр. Мән она ҝөрә бу мәсәләдә сизә үз тутмушам ки, сиз мәним гөвмүмсүнүз вә мәнә ән јахын адамлар һесаб олунурсунуз». Һәбиби динләјәнләр арасындан Әбдүллаһ ибн Бәшир адлы бири галхды вә деди: «Еј Һәбиб! Аллаһ сәнин зәһмәтләринин әвәзини версин! Сән бизә инсанын ән әзиз адамына вердији ифтихары ҝәтирмисән. Мән сәнин дә(вәтинә «ләббејк» дејән илк адам олурам...»

Башгалары да ајаға галхдылар вә Әбдүллаһ ибн Бәширлә ејни фикирдә олдугларыны билдирдиләр. Бәјан етдиләр ки, онлар Һүсејнә (ә) гошулмаға вә јардым ҝөстәрмәјә һазырдырлар. Бу адамларын сајы јетмишлә дохсан нәфәр арасында иди. Онлар Кәрбәлаја доғру һәрәкәт етмәк гәрарына ҝәлдиләр. Амма бу адамларын арасында Өмәр Сә(дин хәјанәткар бир ҹасусу варды. О шаһид олдуғу сөһбәтләри Өмәр Сә(дә чатдырды. Өмәр Сә(д Әзрәг адлы амансыз бир шәхси беш јүз сүвари илә ҝөндәриб, онларын һәрәкәтинин гаршы-сыны алды. Әзрәг өз әтрафындакы адам-ларла бирликдә Бәни Әсәд гәбиләсинин үзәринә һүҹума кечди. Һәбиб ибн Мәзаһирин фәрјадлары һеч бир нәтиҹә вермәди. Бәни Әсәд гәбиләсиндән олан мүсәлманлар чохсајлы дүшмән гаршысында таб ҝәтирмәдикдән чарәсиз галыб евләринә дағылышдылар.

Һәбиб ибн Мәзаһир исә јенидән имам Һүсејнин (ә) јанына гајытды. Әһвалаты олдуғу кими она данышды. Һәзрәт (ә) бујурду: «Аллаһ нә истәјирсә, о да олсун. Аллаһдан башга бир гүввә јохдур».

Бәни Әсәд гәбиләси Имама (ә) јардым әли узада билмәсә дә, ашура һадисәсиндән сонра ганлы Кәрбәла мејданына ҝәлиб ҹәназәләри торпаға тапшырды. Имам Сәҹҹад (ә) үзүндә нигаб Кәрбәла шәһидлә-рини танытдырыр вә онларын дәфниндә иштирак едирди.

ҸӘБҺӘДӘ ТӘБЛИҒ

Һәбиб ибн Мәзаһирин башгаларынын ахирәт хошбәхтлији үчүн неҹә чалышды-ғыны ҝөрдүк. О өз сөһбәтләри илә Бәни-Әсәд гәбиләсини Имам (ә) јолунда фәдакарлыға һазырлајырды. Әфсус ки, дүшмән гүввәләри онларын ашура карванына гошулмасына мане олду.

Һәбиб һәтта дөјүш мејданында да инсанлара тәблиғи, онларын һагга ҝәлиб батилдән узаглашмасыны бир ан олсун белә унутмурду. Өмәр Сә(д Кәрбәлаја чатдығы вахт имамла (ә) данышыглар үчүн бир нечә дәфә онун јанына адам ҝөндәрди. Имамын (ә) ҝөрүшүнә ҝөндәрилән илк адам Кәсир ибн Сә(д адлы алчаг бир шәхс иди. Бу шәхс имамын (ә) јолдашлары тәрәфиндән рәдд едилди. О, Имамла (ә) ҝөрүшмәздән габаг һәтта силаһыны да тәһвил вермәк истәмирди. Кәсир ибн Сә(дин рәдд едилди-јини ҝөрән Өмәр Сә(д Гуррә ибн Гејс адлы башга бирисини ҝөндәрди. Имам Һүсејн (ә) бу шәхслә ҝөрүшмәздән габаг Һәбиб ибн Мәзаһирдән онун һаггында сорушду. Һәбиб деди: «Бәли, онун ады Гуррәдир. Анасы бизим гәбиләдәндир вә бизә баҹы оғлу һесаб олунур. Мән ону әввәлләр јахшы адам кими таныјырдым. Инанмырдым ки, Језид тәрәфдарларына гошула. О бир вахтлар иман вә тәгва әһли иди. Ағлыма да ҝәлмәзди ки, нә вахтса Куфә гошуну илә һәмкарлыг едә!» Нәһајәт, Гуррә имам Һүсејнин (ә) һүзуруна ҝәлди. О Өмәр Сә(дин сөзләрини Имама (ә) чатдырды. Ҝеријә гајытмаг истәјәркән Һәбиб ону сахлајыб деди: «Еј Гуррә! Аллаһ сәнә рәһм етсин! Јохса залымларын јанына гајыдырсан? Гајыт, Һүсејнә (ә) јардымчы ол. Бизим иззәтимиз онун ата-бабаларынын бәрәкәтиндәндир». Гуррә деди: «Һүсејнин (ә) ҹавабыны чатдырдыгдан сонра бу барәдә дүшүнәҹәјәм».
 Амма Гуррә ҝери гајыт-мады.

Һәбибин дүшмән гошунуна икинҹи моизәси мәһәррәм ајынын доггузунҹу ҝүнү ҝүнортадан сонра олду. Һәмин ҝүн Өмәр Сә(д гошунундан бөјүк бир дәстә имамын (ә) ордуҝаһына һүҹум етди. Имам гардашы Әббаса ҝөстәриш верди ки, һүҹум едәнләрин нијјәтиндән хәбәр тутсун. Әббас ијирми нәфәр сүвари, еләҹә дә Һәбиб вә Зүһејрлә бирликдә онларын габағына чыхды. Әббас соруш-ду: «Нә олуб вә нә истәјирсиниз?» Дедиләр: «Үбејдуллаһ Зијад әмр етмишдир ки, ја мүһарибә олмалыдыр, ја да гејд-шәртсиз тәслимчилик». Әббас деди: «Тәләсмәјин, мән Әба-Әбдиллаһ Һүсејндән (ә) фикрини өјрәним». Әббас тәләсик Һүсејнин (ә) јанына гајытды. Бу арада дүшмән дөјүшчүләри илә үзбәүз дајанмыш Һүсејн (ә) тәрәфдарлары онларла сөһбәтә башлады. Һәбиб ибн Мәзаһир Зүһејрә деди: «Әҝәр истәјирсәнсә, онларла сөһбәт ет». Зүһејр деди: «Тәклифи сән етдин, өзүн дә сөһбәтә башла». Һәбиб үзүнү онлара тутуб деди: «Анд олсун Аллаһа! Пејғәмбәр өвладларыны, абид бәндәләри, Аллаһы зикр едәнләри гәтлә јетирәнләр гијамәт ҝүнү Аллаһла үзбәүз дајанаркән неҹә дә пис олаҹаглар».

Һәбибин бу сөзләрини јатмыш виҹдан-лары ојадаҹағындан горхан бири онун сөзүнү кәсиб деди: «Һәбиб, јетәр! Сән өзүнү баҹардыгҹа тә(риф етдин».

Зүһејр һәмин шәхсин ҹавабыны дәрһал верди. Нәһајәт, белә гәрара ҝәлдиләр ки, сабаһ сүбһәдәк дөјүшү тә(хирә салсынлар.
 Һәбиб вә имамын (ә) диҝәр јахынлары бу сон нурани ҝеҹәдә дуа вә ибадәтә мәшғул олдулар.

АШУРА ҜЕҸӘСИ
Һәмин ҝеҹә һәјатдан һәрә өз мә(нәви азугәсини ҝөтүрүрдү. Һүсејн ибн Әли (ә) тәк-тәнһа хејмәдән чыхды ки, хејмәләрин архасындакы вәзијјәти өјрәнсин. Бу вахт јахынларындан бири олан Нафенин дә онун ардынҹа ҝәлдијини ҝөрдү. Имам сорушду: «Кимдир? Нафе сәнсән?» Нафе ибн Һилал ҹаваб верди: «Бәли, мәнәм, фәдан олум, еј пејғәмбәр өвлады». Имам сорушду: «Бу ҝеҹә вахты чөлә чыхмағынын сәбәби нәдир?» Нафе ҹаваб верди: «Еј мәним ағам! Ҝеҹә вахты сизин Ибн-Зијада доғру һәрәкәт етмәјиниз мәни нараһат етди». Имам (ә) бујурду: «Мән бајыра чыхдым ки, бунларын ениш-јохушуну өјрәним. Билмәк истәдим ки, архадан дүшмәнин һәмләси үчүн пусгу вармы?»

Имам (ә) Нафенин сол әлини әлинә алыб бујурду: «Өзүдүр! Анд олсун Аллаһа ки, бу һәмин дәјишмәз вә(ддир!» (Имам (ә) өз шәһадәтинә ишарә едирди). Сонра Нафејә деди: «Еј Нафе! Бу дағларын арасындан бир јол тап, өзүнү хилас ет». Нафе деди: «Еј мәним ағам! Әҝәр белә етсәм, анам әзамда ағаласын! Анд олсун Аллаһа, бојун дамарларым кәсиләнәдәк сиздән ајрылмарам...»
Имам (ә) Нафедән ајрылыб, баҹысы Зејнәбин хејмәсинә ҝетди. Нафе исә дајаныб имамы (ә) ҝөзләјирди. Зејнәб гардашына деди: «Өз јахынларынын батининдән әминсәнми ки, чәтинлик вахты низәләр сәни тапмајаҹаг?» Имам (ә) бујурду: «Бәли, баҹым! Онларын һәр бири шәһадәт ешгиндә олан ҹәсур инсандыр. Ушаг анасынын сүдүнә мүштаг олдуғу тәк онлар да шәһадәт ешгиндәдирләр».

Һүсејнлә (ә) Зејнәбин сөһбәтини ешидән Нафе тәләсик Һәбиб ибн Мәзаһирин јанына ҝәлди вә ешитдикләрини она данышды. Һәбиб ибн Мәзаһир деди: «Анд олсун Аллаһа! Әҝәр Имамын (ә) истәјинә зидд олмасајды, елә бу ан гылынҹ чәкиб дүшмәнин үстүнә ҝедәрдим». Нафе деди: «Гардашым! Пејғәмбәр гызларыны изтираб һалында гојмушуг. Дур, о бири сәһабәләри дә ҝөтүрүб, онларын һүзуруна ҝедәк вә онлары архајын едиб, горхуларыны арадан галдыраг». Һәбиб ибн Мәзаһир өз дөјүш јолдашларыны һәмин мүгәддәс ҝеҹәдә белә сәсләди: «Аллаһын вә Пејғәмбәрин (с) әнсары һарададыр? Фатимәнин әнсары, Исламын достлары, Һүсејнин (ә) сәһабәләри һарададыр?» 

Сәһабәләр шир тәк тәләсик хејмәләрдән чыхдылар. Әббас ибн Әли (ә) дә онларын арасында иди. Һәбибин истәји илә Әббас вә Бәни-Һашимдән олан фәрдләр хејмәләрә гајытдылар. Һәбиб диҝәр сәһабәләрлә галды. Сонра Һәбиб ибн Мәзаһир һәмин гәһрәманлара үз тутуб, Нафедән ешитдик-ләрини деди. Бунунла о дүшәрҝәдәкиләрин һазырлығыны билмәк истәди. Сәһабәләр гылынҹларыны чәкиб дедиләр: «Һәбиб! Анд олсун Аллаһа, әҝәр дүшмән бизә доғру һәрәкәт етсә, онларын башларыны бәдәнин-дән ајырыб, өз бөјүкләринә говушдураҹағыг вә Пејғәмбәр (с) аиләсинин кешијиндә дајанаҹағыг». Һәбиб деди: «Онда ҝәлин Пејғәмбәр (с) һәрәминә доғру ҝедәк вә онларын горхусуну арадан галдыраг». Онлар хејмәләрә јахынлашдылар. Һәбиб деди: «Салам олсун сизә, еј бизим ағаларымыз! Салам олсун сизә, еј Пејғәмбәр аиләси! Бу ҹаванлар анд ичмишләр ки, гылынҹларыны дүшмәнин бојнуна гојанадәк гынына гајтармасынлар. Бу гуламлар да анд ичмишләр ки, низәләрини сизин нида едәнләринизи пәракәндә саланларын синәсинә отуртмајынҹа кәнара гојмајаҹаглар».

Бу вахт Һүсејн ибн Әли (ә) бајыра чыхды. Онларын исар вә фәдакарлығы мүгабилиндә тәшәккүр едәрәк бујурду: «Еј мәним сәһабәләрим! Аллаһ-тәала Пејғәмбәринизин (с) Әһли-бејти тәрәфдән сизә ән јахшы мүкафаты версин!»

Имамын (ә) әтрафындакылар јахшы билирдиләр ки, бу сон ҝеҹәнин дәјәрли анлары онлары әбәдијјәтә говушдураҹаг ән гијмәтли сәрмајәләридир. Мисилсиз дәјәрләрә малик олан бир ҝеҹә! Вај олсун о инсана ки, өз һәјатынын гәдр ҝеҹәсини танымаз! Һүсејнин јардымчылары бу ашура ҝеҹәсинин дәјәрини неҹә дә ҝөзәл билирдиләр!

Беј(әтләр өһдәдән дүшдү бу ҝеҹә,

Мә(шуг ашигләрә «ҝедин» сөјләди.

Һәбиб фәрјад едиб деди: еј аға,

Сәнсиз мән кимәм ки, варлығым нәди?

Сачлар ағарса да, көнүл ҹаванды,

Һәбиб әввәлки тәк гана ган деди. 
Башга ҹүр ола да билмәзди! Һәбиб Сејјидүш-шүһәданы тәк гојмуш олсајды, көнүлләрдә јер тапмаз, ады әбәдиләшмәзди.
ШӘҺАДӘТ ШӨВГҮ

Пир олуб, тагәтдән дүшсә дә ҹаным

Ҹаван ашигләрлә бирдир үнваным.

Бу сәһра шаһиддир мәним ешгимә,

Сорушма үрәјим чырпыныр нијә!

Бу бир шүар јох, һәгигәтдир. Өлүм үчүн шадлыг, шәһадәт шөвгү! Инсан өзү илә Аллаһ, беһишт, Пејғәмбәр (с) вә имамлар (ә), сиддигләр вә шәһидләр арасында бир ҝеҹәлик фасилә ҝөрән вахт бу сәфәрин неҹәлијиндән хәбәрдар ола-ола неҹә севинмәјә биләр?! Шәһадәт севинҹи о инсанлара хасдыр ки, илаһи аҝаһлыға, «елмүл-јәгинә» чатмыш олсунлар. Һәбиб ибн Мәзаһир белә инсанлардан иди. Имам Һүсејн (ә) сәһабәләри пејғәмбәр јадиҝарларынын гаршысында, Аллаһ јолунда шәһадәтә јетишәҹәкләрини билдикләри вахт шадланыр, зарафатлашырдылар. Һәбиб ибн Мәзаһир үзүндә тәбәссүм, севинҹәк һалда сәһабәләрин јанына ҝетди. Језид ибн Һәсин Тәмими адлы сәһабә бу шадлыға е(тираз  едәрәк деди: «Мәҝәр инди зарафат, ҝүлмәк вахтыдырмы?!» Һәбиб ибн Мәзаһир дәрин бир имандан данышан ҹаваб верди: «Севиниб-шадланмаг үчүн бундан да јахшы вахт олаҹагмы?! Анд олсун Аллаһа, бир шеј галмајыб ки, о азғынларын гылынҹлары бизи доғрасын вә беһишт һурул-ејнинә говушаг».

Шадлығындан өзүнә сығмајан, дејиб-ҝүлән диҝәр бир сәһабәјә тәәҹҹүблә дедиләр: «Ахы инди бош ишә вахт сәрф етмәзләр». О белә ҹаваб верди: «Јахынларым јахшы билирләр ки, мән нә ҝәнҹлијимдә вә нә дә гоҹалығымда бош шејләрә вахт сәрф етмәмишәм. Амма гаршыдакы ҝөрүш мәни севиндирир. Беһиштлә бизим арамызда дүшмән гылынҹларынын сыјрылмасы гәдәр вахт галыр».

Белә бир шәһадәт ешги һарада ҝөрүнүб?! Јалныз вә јалныз илаһи мәктәбләрдә, дин алимләринин тә(лимләри сајәсиндә ашигләрин бахыш үфүг-ләри бир бу гәдәр ҝенишләнир, дәринләшир вә ишыгланыр! Мүгәддәс мүдафиәнин нурани ҹәбһәлә-риндә Ислам мүҹаһидләринин руһијјәси јада дүшүр. Бу инсанлары руһландыран, шүбһәсиз ки, Кәрбәла дастаны иди вә бу мүҹаһидләр Һүсејн (ә) ашура мәктәбинин шаҝирдләри идиләр.

АШУРА ГӘҺРӘМАНЛЫГ ҜҮНҮ

Ашура ҝүнү сүбһ намазындан сонра Имамын (ә) дүшәрҝәсиндә ҹидди һазырлыг нәзәрә чарпырды. Һүсејн ибн Әли (ә) өз гүввәләринин һәрби һазырлығы илә мәшғул иди. Һәзрәт (ә) Һәбиб ибн Мәзаһири сол ҹинаһдакы гүввәләрин, Зүһејри сағ ҹинаһдакы гүввәләрин коман-даны тә(јин етди. Имамын (ә) гүввәләри аз сајлы олса да, бир дүнја әзәмәт, шүҹаәт вә имана малик идиләр. Һәбиб ибн Мәзаһир имамын (ә) ән дәјәрли сәһабәләриндән иди. Һәрби һәмләләр вахты мејданда олан һәр бир кәс ону сәсләјир вә онун чағырышына дәрһал ҹаваб верирди. Бир дәфә дә Зијадын гуламы Салим вә Үбејдуллаһын гуламы Јәссар мејдана чыхыб, мүбариз тәләб етдиләр. Јәссар мејданда тәкәббүрлә дајаныб ја Һәбиб, ја Зүһејр, ја да Бурејр илә дөјүшәҹәјини е(лан етди. Һәбиб вә Бурејр дәрһал јерләриндән галхдылар. Амма имам (ә) онлара иҹазә вермәди вә Әбдуллаһ ибн Әмири мејдандакы дүшмәнлә дөјүшә ҝөндәрди. Әбдүллаһ мејдандакы дүшмән-ләрин һәр икисини һәлак етди.

Һәбиб бүтүн сәһнәләрдә иштирак едир, имамын мүдафиәсиндә, ҹәбһәнин ҝүҹ-ләндирилмәсиндә гылынҹы, дили, нитги илә өз вәзифәсини јеринә јетирирди. Һәмин ашура сәһәри имам Һүсејн (ә) дүшмәни дүзҝүн јола дә(вәт етмәк вә һөҹҹәти тамамлаг, бәһанәләри арадан галдырмаг үчүн өз әзәмәтли нитгини сөјләди. Һәзрәт бујурду: «Мәним әслими нәзәрдә сахлајын вә бахын ки, мәни өлдүрмәк сизин хејиринизәдирми? Мәҝәр мән Пејғәмбәрин гызынын оғлу дејиләмми?...»

Шимр Һәзрәтин (ә) сөзүнү кәсди вә деди: «О (јә(ни имам (ә)) Аллаһа сөздә пәрәстиш едир».

Һәбибин дини гејрәти она бу сәһнәләри сакитҹә сејр етмәјә имкан вермәди вә о Шимрә ҹаваб верди: «Анд олсун Аллаһа! Ҝөрүрәм ки, сән Аллаһа јетмиш диллә пәрәстиш едирсән. (Һәбиб Шимрин сахта е(тигадына ишарә едирди). Мән дә шаһидәм ки, дедијин кими, имамын (ә) сөзләрини анламырсан. Аллаһ сәнин гәлбини мөһүрләјиб вә һәгигәти дәрк етмәкдән мәһрумсан.»
 Беләҹә, Шимр сусду вә Имам (ә) өз сөзүнә давам етди.

Үзбәүз дөјүш башлады. Имамын фәдакар көмәкчиләри һәмин тарихи мәгамда бирбәбир ҹиһада ҝедир вә ганлы савашлардан сонра шәһадәтә чатырдылар. Һәбибин јахын досту олан Мүслим ибн Овсәҹә мејдана чыхды, гәһрәманлыгла дөјүшүб, нәһајәт, јерә јыхылды. О, ганына гәлтан олдуғу вахт Һүсејн ибн Әли (ә) вә Һәбиб ибн Мәзаһир она јетишди. Мүслим сон нәфәсләрини дәрәркән Һәбиб она деди: «Мүслим, мәним үчүн сәнин өлүмүн чох ағырдыр! Сәни беһиштлә мүждәләјирәм». Мүслим зәиф бир сәслә деди: «Аллаһ сәнә беһишти мүждә етсин!» Сонра Һәбиб әлавә етди: «Мүслим, әҝәр сәндән сонра гәтлә јетирилмәмиш олсајдым, вәсијјәтләрини ешитмәк истәјәрдим. Чүнки мәним бојнумда јахынлыг вә дин һаггын вар». Мүслим ибн Овсәҹә чәтинликлә даныша билирди. О деди: «Сәнә вәсијјәт едирәм ки, өлүм анынадәк бу инсанла (имам Һүсејнлә (ә)) ол вә онунла чијин-чијинә дөјүш!» Һәбиб деди: «Анд олсун Кә(бәнин Аллаһына! Елә дә едәҹәјәм».
 Һәбибин бу сөзләриндән сонра Мүслим ҝөзләрини әбәди олараг дүнјаја гапады.

Бу ики достун вәфадарлығы онлары Кәрбәла шәһидләри зүмрәсинә дахил етди. Хатирәләри әзиз олсун!

Ашура ҝүнү ҝүнорта имам Һүсејн (ә) сон намазыны гылмаг үчүн мөһләт истәди. Дүшмәнин хәбис дөјүшчүләриндән олан Һәсин ибн Тәмим фәрјад едәрәк деди: «Һүсејн, сәнин ки намазын гәбул дејил!» Бу сөзләр Һәбиб ибн Мәзаһири гәзәбләндирди вә о деди: «Јохса ҝүман едирсән ки, Пејғәмбәрин гылдығы намаз гәбул дејил, сәнин гылдығын намаз гәбулдур, еј улағ?!» Сонра онлар бир-бирләринә һүҹум етдиләр. Һәбиб ибн Мәзаһир гылынҹла вуруб, Һәсинин атыны јыхды вә Һәсин јерә сәрилди. Дүшмәнләр Һәсини Һәбибин әлиндән алдылар. Һәбиб онлара хитабән деди: «Еј ад вә ҝүҹ ҹәһәтдән ән алчаг гөвм, анд ичирәм ки, биз сизин гәдәр вә ја бир аз ондан аз олсајдыг, гылынҹларымызын хофундан гачыб, мејданы бош гојардыныз».

Һәбиб ибн Мәзаһирин сон фәдакарлыг аны чатды. Дамарларындан ҝәнҹ ганы ахан бу гоҹа мүҹаһид гылынҹыны чәкиб, дүшмәнләрә һүҹум етди. Дөјүш мејданы онун әзәмәтиндән тәлатүмә ҝәлди. Һәбиб дүшмән гошунуну јара-јара белә бир рәҹәз охујурду:

Мән Мәзаһир оғлу Һәбибәм, билин,

Һүнәриниз варса, мејдана ҝәлин.

Сајыныз олса да бизләрдән артыг,

Гәлбимиздә вәфа, башымыз ајыг.

Дәлилимиз мөһкәм, сөзүмүз ашкар,

Ҹандан кечиләси мәгсәдимиз вар.

Һәбиб ибн Мәзаһир јашынын өтмәсинә бахмајараг, шүҹаәтлә вурушур, дүшмәнә аман вермирди. О, 62 дүшмән дөјүшчүсүнү гылынҹдан кечирди. Нәһајәт, башынын ортасындан дәјән гылынҹ вә дүшмән низәси ону јерә јыхды. Бир гәдәр әввәл Һәбибин әлиндән зорла гуртулмуш Һәсин ајаға галхмаг истәјән Һәбибә һүҹум едиб, гылынҹ зәрбәси илә ону јенидән јерә јыхды. Һәбибин ағ сачлары ал гана бојанмышды. О, дөјүш сәһнәсини ҝөрмәк үчүн ҝөзләрини тутмуш ганы силмәк истәди. Бу вахт дүшмән низәси ону һәдәфә алды. Ахыр анларыны јашајан Һәбиб һагг јолда ҹан вермәк, һәгигәт вә дин ағаҹыны өз ганы илә сувармаг һәсрәтиндә иди.

Һәбибә сон зәрбәни вурмуш Бәдил ибн Сәрим атдан дүшүб, өзүнү Һәбибә чатдырды вә тәләсик онун башыны бәдәниндән ајырды.

Һәбибин шәһадәт дағы Һүсејнин (ә) достларына чох ағыр ҝәлди. Һүсејн (ә) өзүнү Һәбибә чатдырды ки, ону шәһадәти, мә(шуг һүзуруна ме(раҹы мүнасибәти илә тәбрик етсин. Һәбибин шәһадәтинин тә(сириндән имам (ә) бујурду: «Өзүмүн вә мәни һимајә едән достларын Аллаһдан мүкафаты интизарындајам».

Аллаһын вә Онун рәсулунун саламы олсун Һәбиб ибн Мәзаһир Әсәдијә!

Мүндәриҹат

3ӘЛИ СИЛАҺЛЫ АРИФЛӘР


3ҺӘБИБ ИБН МӘЗАҺИР ӘСӘДИ


3ӘМИРӘЛ-МӨ(МИНИНИН (Ә) ДӨВРҮНДӘ


3ӘМӘВИЛӘРИН СЫХЫНТЫСЫ ДӨВРҮ


3ҺӘБИБ МҮСЛИМИН ҺӘРӘКАТЫНДА


3КӘРБӘЛА КАРВАНЫНА ДОҒРУ


3Севҝи јағышы үчүн гоҹа нәди, ҹаван нә?!


3Чох олар дилиндә «олду» дејәнин


3ҸӘБҺӘДӘ ТӘБЛИҒ


3АШУРА ҜЕҸӘСИ


3ШӘҺАДӘТ ШӨВГҮ


3Пир олуб, тагәтдән дүшсә дә ҹаным


3АШУРА ГӘҺРӘМАНЛЫГ ҜҮНҮ




� «Биһарул-әнвар» 98-ҹи ҹилд, сәһ.201.


� («Сәфинәтул-биһар» 1-ҹи ҹилд, сәһ. 405.


� «Сәфинәтул-биһар» 1-ҹи ҹилд, сәһ.405.


� «Ә(јанушшиә» 4-ҹү ҹилд, сәһ. 554.


� Шејх Мүфид, «Иршад», сәһ. 203.


� «Тарихе-тәбәри», 7-ҹи ҹилд, сәһ. 237/


� «Әјанушшиә» 4-ҹү ҹилд, сәһ. 554/


� Фазил Дәрбәнди, «Әсрарул-шәһадәт», сәһ.390.


� «Ә(јануш-шиә», 4-ҹү ҹилд, сәһ.554.


� Тарихе-Тәбәри, 7-ҹи ҹилд, сәһ.310.


� Тарих-Тәбәри, 7-ҹи ҹилд, сәһ.318.


� «Мәгтәлул-Һүсејн (ә)» сәһ. 256.


� «Тарихе-Тәбәри», 7-ҹи ҹилд, сәһ. 329.


� «Риҹал кеши», сәһ.53.


� «Һәјатил-имамәл-Һүсејн», 3-ҹү ҹилд, сәһ. 176.


� «Тарих-Тәбәри», 7-ҹилд, сәһ. 336


� «Тарихе-Тәбәри», 7-ҹи ҹилд, сәһ. 329.


� «Ә(јануш-шиә», 4-ҹи ҹилд, сәһ. 555.


� «Тарихе-Тәбәри», 7-ҹи ҹилд, сәһ. 348.


� «Ә(јануш-шиә», 4-ҹи ҹилд, сәһ. 555.

